
		নেভিগেশ্যনলৈ যাওক
		সন্ধানলৈ যাওক
		এই পৃষ্ঠাটোৰ বৈধকৰণ হৈছে
ৰণ কৰি থকাটো বৰ সহজ কাম নহয়। মানুহদুনুহো
মবে আৰু খেতি খামাৰো লোকচান হয়। সেই দেখি
এইবাৰ বহাগৰ সাত বিহুৰ দিনাই কামৰূপীয়া বৰুৱা
চৌধাৰীসকলক নিমন্ত্ৰণ কৰি জিকেৰিলৈ আনি বুধি
পৰামৰ্শ হল। তেওঁবিলাকে কলে যে গত তিনি বছৰে
ৰণত ঢেৰ মানুহ মৰিল; খেতি খামাৰো বছৰি লোকচান
হৈছে। আহোমৰ বৰ হিলৈৰ সৈতে কেৱল ধেনু কাড়
লই যুঁজা টান। সেই দেখি হৰদত্ত বৰুৱাই দৰং, কোচবেহাৰ
আন কি পঞ্জাবৰ পৰাও সৈন্য অনাওক। তেওঁবিলাক সক-
লোৱে মিলিজুলি এই সৈন্যক খৰচ পাতি ৰছদ পত্ৰ যোগাৰ
দিব। সেইবিলাক ঠাইৰ পৰা সৈন্য আহি নাপাই মানে-
কামৰূপীয়া প্ৰজা সৈন্যেৰেই কোনো ৰকমে দুৱাৰ তিনিখান
ৰক্ষা কৰি থকা হওক। তেওবিলাকৰ এই দিয়া পৰামৰ্শত
হৰদত যদিও সন্মত হল; তথাপি উভয়ে তেওঁবিলাকক
দঢ়াই দঢ়াই কলে যে তেওঁবিলাকে যেন নিৰুৎসাহ নহয়; 
আৰু বিদেশী সৈন্য আহি পালে সেই সৈন্যৰ খৰচ ৰচদ
পাতি দিয়াত যেন এফেৰাও ক্ৰটি নকৰে। বৰুৱা চৌধাৰী
সকলে কলে—“বাৰু। আমাৰ দিহা মতে কাম কৰা, 
আমি সহায় কৰাত পিছ নোহোঁহকো” ইত্যাদি ৰূপে কই
ঘৰা-ঘৰি গল। হৰদত্ত বৰুৱাই দৰঙ্গ আৰু বিজনী লৈ
কটকি পঠালে। মহীৰামক লগত দি কটকি এযোৰা কোচ
বেহাৰলৈকো পঠালে। এযোৰ মানুহক পাচশ শিখ চিপাহী

